Тэматычны кантроль па тэме “Васіль Быкаў “Незагойная рана””
1. Якія найбольш істотныя адрозненні заўважаюцца паміж паэзіяй і прозай?
1) Розныя тыпы мовы (вершаваная і празаічная).
2) Наяўнасць у прозе шматлікіх бытавых дэталей, падрабязных апісанняў, сюжэта.
3) Неаднолькавы памер.
4) Верш надзвычай эмацыянальны, адразу абуджае моцныя пачуцці. Празаічны твор, як правіла, спакайнейшы, бо паступова знаёміць чытача з персанажамі, абставінамі дзеяння.
5) Вершы найлепш чытаць у голас (дэкламаваць), бо яны, дзякуючы рытму і рыфме, гучаць складна, напеўна. Проза звычайна чытаецца ціха, пра сябе.
2. Назва твора шмат гаворыць удумліваму чытачу. Разваж, якім павінен быць змест апавяданняў і аповесцей Васіля Быкава, якія маюць назву: “Аблава”, “Сцюжа”, “Знак бяды”, “Мёртвым не баліць”, “Незагойная рана”.
1) Драматычным
2) Камічным
3) Гераічным
4) Трагічным
3. Наколькі дакладна адпавядаюць тваёй здагадцы пейзажныя замалёўкі ў пачатку і ў канцы апавядання В. Быкава “Незагойная рана”?
Буяе над абшарамі сцюдзёны асенні вецер, змятае пад прызбы пажоўклае лісце,  гайлае мокрае галлё ў садку…
… Чарнела неба ад хмар, шумеў голым веццем узлесак, стыла шэрая далячынь.
1) Так, адпавядае поўнасцю.
2) Не зусім.
3) Наогул не адпавядае.

4. Прыгледзься да шэрагу словазлучэнняў, выкарыстаных пісьменнікам у першых абзацах апавядання:
Цесны панадворак, саламяная страха, блытаныя хмары, запалыя вочы, выслізганае тапарышча, вышчарбленая сякера, пустое бульбянішча, пакудлачаныя хмары, трывожна бляе авечка, шэрая далеч, балючы адбітак тугі і надзеі, слязлівыя вочы.
Варыянт І. Які настрой яны ствараюць? Пры дапамозе якога мастацкага сродку выклікае пісьменнік такі настрой?
1) Настрой трывогі, смутку.
2) Вясёлы, радасны.
3) Спакойны, лагодны.
4) нейтральны, нават абыякавы.
Варыянт ІІ. Ці можа проза пры дапамозе мастацкіх сродкаў гэтак жа, як паэзія, выклікаць у чытача яскравыя пачуцці, пэўны настрой і ацэнку жыццёвых з’яў?
1) Так
2) Не
5. Пасля сустрэчы з пісьманосцам старая яшчэ доўга не можа адысці ад грубых слоў і расчаравання. Выпішыце тры-чатыры словы або словазлучэнні, якія найбольш яскрава перадаюць душэўны стан старой маці, эмацыянальна ўздзейнічаюць на чытача.
6. Якую ролю ў сюжэце апавядання і ў раскрыцці характару персанажаў адыгрывае эпізод сустрэчы маці з суседскай дзяўчынай Ульянкай? Наколькі гэта сустрэча дапамагае адчуць, што рана ў сэрцы маці сапраўды незагойная і што дзяўчына абыходзіцца з ёю 
Паважліва і далікатна?
7. Апавяданне “Незагойная рана” мае няпростыя сюжэт і кампазіцыю. Якую ролю ў ім адыгрываюць матчыны ўспаміны аб дзяцінстве і юнацтве сына, матчын сон напярэдадні пошукаў Васіля?
1) Ролю кампазіцыі
2) Завязкі
3) Развіцця дзеяння
4) Кульмінацыі
5) развязкі

